
الموافق 23/01/2026م

                ﴿سَنَزِيدُ الْمُحْسِنِينَ﴾
  الْخُطْبَةُ الْأُولَى:
الْحَمْدُ لِلَّهِ الَّذِي أَثْنَى عَلَى عِبَادِهِ الْمُحْسِنِينَ، وَأَوْرَثَهُمْ جَنَّاتِ النَّعِيمِ، وَأَكْرَمَهُمْ بِالنَّظَرِ إِلَى وَجْهِهِ الْكَرِيمِ، وَنَشْهَدُ أَنْ لَا إِلَهَ إِلَّا اللَّهُ الرَّحْمَنُ الرَّحِيمُ، وَنَشْهَدُ أَنَّ سَيِّدَنَا وَنَبِيَّنَا مُحَمَّدًا عَبْدُ اللَّهِ وَرَسُولُهُ الْأَمِينُ، اللَّهُمَّ صَلِّ وَسَلِّمْ وَبَارِكْ عَلَيْهِ وَعَلَى آلِهِ وَصَحْبِهِ وَالتَّابِعِينَ. أَمَّا بَعْدُ: 
فَأُوصِيكُمْ عِبَادَ اللَّهِ وَنَفْسِي بِتَقْوَى اللَّهِ، فَهُوَ الْقَائِلُ جَلَّ فِي عُلَاهُ: ﴿وَإِنْ تُحْسِنُوا وَتَتَّقُوا فَإِنَّ اللَّهَ كَانَ بِمَا تَعْمَلُونَ خَبِيرًا﴾. 
عزیزانِ مَن، اَصحابِ اِیمان! حضرت اَنس بن مالک ﷛سے روایت ہے، فرماتے ہیں:
 میں رسول اللہ کے ساتھ چل رہا تھا، آپ ﷣کے کندھوں پر ایک خاصی موٹی چادر تھی، اتنے میں ایک اعرابی آپ ﷣کے پاس آیا اور آپ ﷣کی چادر مبارک پکڑ کر آپ ﷣کو زور سے کھینچا، تو میں نے رسول اللہ کی گردنِ اَطہر کے ایک حصے کی جانب دیکھا کہ اُس پر زور سے کھینچنے کے باعث چادر کے کنارے نے گہرا نشان ڈال دیا ہے، پھر اُس اعرابی نے کہا: اے محمد! اللہ کا جو مال آپ کے پاس ہے اس میں سے مجھے بھی دینے کا حکم دیں، تو رسول اللہ اس کی طرف متوجہ ہوئے اور ہنس پڑے، اور اسے  کچھ دیے جانے کا حکم دیا. 
تو میرے بھائیو! یہ ہمارے پیارے نبی جنابِ رسول اللہ ہیں، جو اپنے طرزِ عمل سے ہمیں یہ تعلیم دے رہے ہیں کہ ہم کیسے اپنی طبیعتوں کو، اپنے نفوس کو، ہر حال میں لوگوں کے ساتھ اِحسان و بھلائی کرنے کا خُوگَر بنائیں، لوگ ہمارے ساتھ اچھا سلوک کریں تو ہم بھی اُنکے ساتھ اچھا برتاؤ کریں، اور اگر اُنکا سلوک ہمارے ساتھ نارَوا ہو تب بھی ہم برائی کا بدلہ برائی سے نہ دیں، کیونکہ اِحسان ایسی عظیم صفت ہے کہ جسے یہ حاصل ہو جائے تو پھر وہ اُسکے تمام معاملاتِ زندگی میں جَلوہ گَر ہوتی ہے، کسی سے محبت ہو یا قطع تعلقی، غیظ و غضب ہو یا خوشنودگی، تنگی ہو یا راحت، اس کے ہر قول و عمل سے اِحسان و بھلائی ہی پُھوٹتی ہے. 
چنانچہ ذرا غور فرمائیں! کہ  حضرت یوسف ﷣جب سخت آزمائش سے گزر رہے تھے، اُس وقت ان سے کہا گیا: ﴿إِنَّا نَرَاكَ مِنَ الْمُحْسِنِينَ﴾، "ہم آپکو اُن لوگوں میں سے سمجھتے ہیں جو اِحسان کیا کرتے ہیں". 
اور احسان کا معنی: نیکی میں زیادتی ہے، یعنی دوسروں کو اُنکے حق سے زیادہ نوازنا، خالصتاً اللہ تعالیٰ کی رضا کے لیے، اور اُسکے اِس فرمان مبارک کی تعمیل میں:﴿إِنَّ اللَّهَ يَأْمُرُ بِالْعَدْلِ وَالْإِحْسَانِ﴾،" بے شک اللہ انصاف کا اور احسان کا حکم دیتا ہے".
حضرت ابو بکر صدیق ﷛نے بھی ربِّ رحمن کے حکم کی بجا آوری کرتے ہوئے، اِحسان کی اس تعلیم کا عملی نمونہ پیش کیا، چنانچہ وہ مِسطح بن اُثاثہ ﷛سے قرابت داری اور اُنکی محتاجی کے باعث اُنہیں کچھ نہ کچھ دیتے رہتے تھے، پھر ایک موقع پر مِسطح نے حضرت ابو بکر اور اُنکے گھر والوں کے ساتھ بد سلوکی کا معاملہ کیا، تو ابو بکر صدیق ﷛نے فرمایا: "وَاللَّهِ لَا أُنْفِقُ عَلَى مِسْطَحٍ شَيْئًا أَبَدًا"، "واللہ اب میں مِسطح پر کچھ بھی خرچ نہ کروں گا"، تو اللہ تعالیٰ نے یہ آیت نازل فرمائی: ﴿وَلَا يَأْتَلِ أُولُو الْفَضْلِ مِنْكُمْ﴾، "اور تم میں سے جو اہل خیر ہیں وہ ایسی قسمیں نہ کھائیں"، یہاں تک کہ فرمایا: ﴿وَلْيَعْفُوا وَلْيَصْفَحُوا أَلَا تُحِبُّونَ أَنْ يَغْفِرَ اللَّهُ لَكُمْ وَاللَّهُ غَفُورٌ رَحِيمٌ﴾، "اور اُنہیں چاہیے کہ معافی اور درگزر سے کام لیں، کیا تمہیں یہ پسند نہیں ہے کہ اللہ تمہاری خطائیں بخش دے؟ اور اللہ بہت بخشنے والا، بڑا مہربان ہے".
 تو حضرت ابوبکر صدیق﷛نے فرمایا: "بَلَى وَاللَّهِ إِنِّي لَأُحِبُّ أَنْ يَغْفِرَ اللَّهُ لي"، "قسم اللہ کی میں تو اللہ کی بخشش کا خواہاں ہوں، چنانچہ اُسی وقت مسطح ﷛کا وظیفہ جاری کر دیا، اور فرما دیا کہ واللہ اب عمر بھر اس میں کمی کوتاہی نہ کروں گا". 
تو میرے بھائیو! اہلِ ایمان کا شِعار، اور اُنکی زبانوں پر یہی نعرہ بلند ہوتا ہے کہ: ہم خیر و بھلائی کى تبليغ وتشہير کرنے والے ہیں، بَدخَواہوں کا نارَوا سُلوک ہماری راہ میں کوئی رکاوٹ نہیں ڈال سکتا، رب العالمین کے اس فرمان مبارک پر عمل پیرا ہوتے ہوئے: ﴿ادْفَعْ بِالَّتِي هِيَ أَحْسَنُ السَّيِّئَةَ نَحْنُ أَعْلَمُ بِمَا يَصِفُونَ﴾، "تم برائی کا دَفعِیہ ایسے طریقے سے کرتے رہو جو بہترین ہو، جو باتیں یہ لوگ بناتے ہیں ہم خوب جانتے ہیں".
میرے بھائیو! اِحسان کرنے والوں، نیکی و بھلائیاں پھیلانے والوں کی راہ میں چاہے کتنے ہی کانٹے اور پہاڑ آ جائیں، وہ ثابت قَدمی کے ساتھ اُنہیں پار کر جاتے ہیں، اِس یقین کے ساتھ کہ اِن دُشوار گُزار وادیوں کے اُس پار بڑی خیر و بھلائیاں ہیں ، اور رب تعالیٰ کا فضل و کرم اُن کا مُنتظر ہے.
اللہ کے نیک بندو! خیر و اِحسان، نیکی و بَھلائی کے بہت سے راستے ہیں، اُسکی بہت سی صورتیں ہیں، مگر اُن میں سب سے اَفضل والدین کے ساتھ حُسنِ سلوک ہے، اُنکے حقوق کی اَدائیگی ہے، پھر اِحسان کا دائرہ کار وسیع تر ہوتا چلا جاتا ہے اور پوری فیملی کو اپنی آغوشِ محبت میں ڈھانپ لیتا ہے، جو خاندان میں آپسی اتحاد، باہمی معاونت، اور محبت و شفقت کو فروغ دیتا ہے، پھر ایک قدم اور آگے بڑھیے، تو خیر و اِحسان کی راہیں مزید پھیلتی چلی جاتی ہیں، تاکہ بنی آدم کا ہر فرد اُن سے مستفید و مستفیض ہو جائے، ارشادِ باری تعالیٰ ہے: ﴿وَاعْبُدُوا اللَّهَ وَلَا تُشْرِكُوا بِهِ شَيْئًا وَبِالْوَالِدَيْنِ إِحْسَانًا وَبِذِي الْقُرْبَى وَالْيَتَامَى وَالْمَسَاكِينِ وَالْجَارِ ذِي الْقُرْبَى وَالْجَارِ الْجُنُبِ وَالصَّاحِبِ بِالْجَنْبِ وَابْنِ السَّبِيلِ﴾، "اور اللہ کی عبادت کرو، اور اس کے ساتھ کسی کو شریک نہ ٹھہراؤ، اور والدین کے ساتھ اچھا سلوک کرو، نیز رشتہ داروں، یتیموں، مسکینوں، قریب والے پڑوسی، دور والے پڑوسی، پاس بیٹھنے والے شخص اور راہ گِیر کے ساتھ بھی".
میرے بھائیو! دوسروں کے ساتھ خیر و احسان کرنا ایک ایسے بلند معاشرہ کی پہچان ہے، جو اپنے رب کی اطاعت کرتا ہے، اپنے نبی کے طریقے کی اتباع کرتا ہے، اپنی قیادت کے نہج پہ چلتا ہے، اپنی اَقدار سے وابَستہ رہتا ہے، اور اپنے پاکیزہ کردار کا اظہار کرتا ہے.
﴿يَا أَيُّهَا الَّذِينَ آمَنُوا أَطِيعُوا اللَّهَ وَأَطِيعُوا الرَّسُولَ وَأُولِي الْأَمْرِ مِنْكُمْ﴾. 

أَقُولُ قَوْلِي هَذَا وَأَسْتَغْفِرُ اللَّهَ لِي وَلَكُمْ فَاسْتَغْفِرُوهُ.




  الْخُطْبَةُ الثَّانِيَةُ:
الْحَمْدُ لِلَّهِ وَحْدَهُ، وَالصَّلَاةُ وَالسَّلَامُ عَلَى مَنْ لَا نَبِيَّ بَعْدَهُ. أَمَّا بَعْدُ: 
خیر و اِحسان کرنے والو: بندۂ مومن ہر گھڑی خُود پر اللہ تعالیٰ کے بے شمار اِحسانات و اِنعامات کو پیشِ نظر رکھتا ہے، پھر یہی اِستِحضار اُسے دوسروں کے ساتھ بھی خیر و اِحسان کرنے پر آمادہ کرتا ہے، رب تعالیٰ کے اِس فرمان پر عَمَل پَیرا ہوتے ہوئے: ﴿وَأَحْسِنْ كَمَا أَحْسَنَ اللَّهُ إِلَيْكَ﴾، "اور جس طرح اللہ نے تم پر اِحسان کیا ہے تم بھی دوسروں پر اِحسان کرو". 
اور آخِرایسا کیوں نہ ہو ؟جبکہ  اللہ تعالیٰ نے اپنے بندوں کو خیر و اِحسان کی ترغیب دی ہے، اور اُن سے یہ وعدہ فرمایا ہے کہ وہ اُنکے خیر و اِحسان کے کاموں کو سَنبھال رکھے گا اور ہرگز اُن کا اَجَر رائیگاں نہیں جائیگا، ارشاد باری تعالیٰ ہے: ﴿إِنَّ اللَّهَ لَا يُضِيعُ أَجْرَ الْمُحْسِنِينَ﴾، "یقین جانو کہ اللہ نیک لوگوں کے کسی عمل کو بیکار جانے نہیں دیتا". 
بلکہ اللہ سبحانہ وتعالیٰ اُنہیں اُنکے نیک اَعمال کا بدلہ دیتا ہے، وہ لوگوں کے ساتھ اِحسان و کَرَم کا معاملہ کرتے ہیں تو اللہ ربّ العزت بھی اُنہیں اِحسانات و اِنعامات سے نوازتے ہیں، اور یہی عادتِ ربّانی ہے: ﴿هَلْ جَزَاءُ الْإِحْسَانِ إِلَّا الْإِحْسَانُ﴾، "اَچھائی کا بدلہ اَچھائی کے سوا اور کیا ہے؟". اور کسی شاعر نے خوب کہا ہے:
    مَنْ يَفْعَلِ الْخَيْرَ ‌لَا ‌يَعْدَمْ ‌جَوَازِيَهُ *** لَا يَذْهَبُ الْعُرْفُ بَيْنَ اللَّهِ وَالنَّاسِ
جو شخص بھلائی کرتا ہے وہ اس کے صِلے سے کبھی محروم نہیں رہتا، کیونکہ اللہ اور بندوں کے درمیان نیکی کبھی رائیگاں نہیں جاتی. 
اِسی طرح اللہ رب العزت اِحسان کرنے والوں کے درجات بلند فرماتا ہے، اُنکی قَدر و رِفعَت بَڑھاتا ہے، اپنے سایہِ عاطفت میں اُنہیں جگہ عطا فرماتا ہے. 
میرے بھائیو! اَنصارِ مدینہ کے بارے میں آتا ہے کہ وہ بے حد سخی و فیاض تھے، راہِ خُدا میں بے دریغ خرچ کرنے والے تھے، یہاں تک ایک دفعہ تنگی و قحط سالی نے اُنہیں آ لیا، تو اُنہوں نے اپنے ہاتھ روک لیے، تب اللہ تعالیٰ نے یہ آیتِ کریمہ نازل فرمائی: ﴿‌وَأَحْسِنُوا ‌إِنَّ ‌اللَّهَ ‌يُحِبُّ الْمُحْسِنِينَ﴾، "اور نیکی اختیار کرو، بیشک اللہ نیکی کرنے والوں سے محبت کرتا ہے".
میرے بھائیو! پروردگارِ عالَم احسان کرنے والوں کو اپنی حفاظت و نگرانی میں رکھتا ہے، اور اُن پر اپنی رحمتوں کے دروازے کھول دیتا ہے، ارشادِ باری تعالیٰ ہے: ﴿إِنَّ رَحْمَتَ اللَّهِ قَرِيبٌ مِنَ الْمُحْسِنِينَ﴾، "بیشک اللہ کی رحمت نیک لوگوں سے قریب ہے". 
اور روزِ محشر اُنہیں جَنَّتوں میں گَھر دے گا، اُنہیں اَعلی ترین عطیّات و بیش بہا اِنعامات سے نوازے گا، اور سب سے بڑھ کر یہ کہ اُنہیں اپنے دیدار کی سعادت سے مُشرَّف فرمائے گا، ارشاد باری تعالیٰ ہے: ﴿لِلَّذِينَ أَحْسَنُوا الْحُسْنَى وَزِيَادَةٌ﴾،"جن لوگوں نے بہتر کام کیے ہیں، بہترین حالت انہی کے لیے ہے اور اس سے بڑھ کر کچھ اور بھی". 
برادرانِ اسلام! ہم اس وقت ماہِ شعبان میں داخل ہو چکے ہیں؛ یہ مہینہ رمضان المبارک کی تیاری کا مہینہ ہے، یہ نیکی اور احسان کا موسم ہے، یہ روزوں، تلاوتِ قرآن اور دلوں کی صفائی کا وقت ہے؛ تاکہ ہم خُدائے علّام الغُیوب کی مغفرت کے حقدار بن سکیں، اللہ تعالیٰ سے دعا ہے کہ اے رب کریم! ہمیں اپنے محسن بندوں میں شامل فرما، ہمیں دوسروں کی بدسلوکیوں سے درگزر کرنے والا بنا، اور روزِ مَحشر ہمیں اپنے رُوئے کریم کے دیدار سے سرفراز فرما. 
وَصَلِّ اللَّهُمَّ وَسَلِّمْ وَبَارِكْ عَلَى سَيِّدِنَا وَنَبِيِّنَا مُحَمَّدٍ، وَعَلَى آلِهِ وَصَحْبِهِ وَالتَّابِعِينَ، وَارْضَ اللَّهُمَّ عَنْ أَبِي بَكْرٍ وَعُمَرَ وَعُثْمَانَ وَعَلِيٍّ، وَعَنْ سَائِرِ الصَّحَابَةِ الْأَكْرَمِينَ. 
اللَّهُمَّ إِنَّا نَسْأَلُكَ أَنْ تُعْطِيَ كُلَّ وَاحِدٍ مِنَّا مَسْأَلَتَهُ، وَتَشْرَحَ صَدْرَهُ، وَتُيَسِّرَ أَمْرَهُ. 
اللَّهُمَّ اجْعَلْ لَنَا نَصِيبًا مِنْ كُلِّ خَيْرٍ تَقْسِمُهُ، وَمِنْ كُلِّ رِزْقٍ تَبْسُطُهُ، وَمِنْ كُلِّ رَحْمَةٍ تَنْشُرُهَا، وَمِنْ كُلِّ سَعَادَةٍ تُدِيمُهَا، وَبَارِكْ لَنَا فِي شَعْبَانَ، ‌وَبَلِّغْنَا ‌رَمَضَانَ. اللَّهُمَّ اجْعَلْنَا بِكَ مُؤْمِنِينَ، وَلَكَ عَابِدِينَ، وَبِهَدْيِ نَبِيِّنَا مُقْتَدِينَ، وَإِلَى خَلْقِكَ مُحْسِنِينَ، وَبِوَالِدِينَا بَارِّينَ، وَارْحَمْهُمْ كَمَا رَبَّوْنَا صِغَارًا يَا أَرْحَمَ الرَّاحِمِينَ. اللَّهُمَّ احْفَظْ دَوْلَةَ الْإِمَارَاتِ بِحِفْظِكَ، وَتَوَلَّهَا بِرِعَايَتِكَ، وَاشْمَلْهَا بِعِنَايَتِكَ، وَأَدِمْ تَلَاحُمَهَا وَتَرَاحُمَهَا، وَاسْتِقْرَارَهَا وَازْدِهَارَهَا، وَقِهَا حَسَدَ الْحَاسِدِينَ، وَمَكْرَ الْمَاكِرِينَ، وَعُدْوَانَ الْمُعْتَدِينَ، وَشَرَّ الْأَعْدَاءِ وَالْحَاقِدِينَ، يَا رَبَّ الْعَالَمِينَ. اللَّهُمَّ احْفَظْ بِحِفْظِكَ صَاحِبَ الْحِكْمَةِ وَالشَّهَامَةِ، وَالْأَيَادِي الْبَيْضَاءِ الْكَرِيمَةِ، الشّيخ محمد بن زايد رَئِيسَ الدَّوْلَةِ، وَأَدِمْ عَلَيْهِ السَّدَادَ وَالْإِعَانَةَ، وَوَفِّقْهُ وَنُوَّابَهُ وَإِخْوَانَهُ حُكَّامَ الْإِمَارَاتِ، وَوَلِيَّ عَهْدِهِ الْأَمِينَ؛ لِمَا تُحِبُّهُ وَتَرْضَاهُ. 
اللَّهُمَّ ارْحَمِ الشّيخ زَايد، وَالشّيخ رَاشِد، وَسَائِرَ شُيُوخِ الْإِمَارَاتِ الَّذِينَ انْتَقَلُوا إِلَى رَحْمَتِكَ، وَأَدْخِلْهُمْ بِفَضْلِكَ فَسِيحَ جَنَّاتِكَ، وَاشْمَلْ شُهَدَاءَ الْوَطَنِ بِرَحْمَتِكَ وَغُفْرَانِكَ. 
اللَّهُمَّ ارْحَمِ الْمُسْلِمِينَ وَالْمُسْلِمَاتِ: الْأَحْيَاءَ مِنْهُمْ وَالْأَمْوَاتَ. اللَّهُمَّ اسْقِنَا الْغَيْثَ وَلَا تَجْعَلْنَا مِنَ الْقَانِطِينَ، اللَّهُمَّ أَغِثْنَا، اللَّهُمَّ أَغِثْنَا، اللَّهُمَّ أَغِثْنَا. 

عِبَادَ اللَّهِ: اذْكُرُوا اللَّهَ الْعَظِيمَ الْجَلِيلَ يَذْكُرْكُمْ، وَاشْكُرُوهُ عَلَى نِعَمِهِ يَزِدْكُمْ. وَأَقِمِ الصَّلَاةَ.

